Sgyrsiau byrion

Mae llythyren yn gallu gwneud gwahaniaeth.

Beth sy gyda chi – ffydd FARW  neu ffydd FAWR?  
Dim ond llythyren o wahaniaeth sy rhwng y geiriau ‘mawr’ a ‘marw’ ond mae byd o wahaniaeth rhyngddynt! 
Os taw ffydd farw sy gennych chi mae eich ‘duw’ chi’n farw ac yn gallu gwneud dim drosoch chi. Os yw’ch ffydd chi’n fawr mae’n fawr oherwydd bod eich Duw chi’n fawr. Rydych chi wedi darllen am y pethau mawr mae e wedi ei wneud dros y bobl mae e wedi eu creu. 
Efallai nad ydych chi’n teimlo’n fawr ac yn gryf weithiau, ond gallwch bwyso ar y Duw mawr yma.  Wedi’r cyfan, anfonodd ei fab i farw ar y groes oherwydd y pethau drwg ynon ni dydyn ni ddim yn gallu gwneud dim amdanyn nhw.  Mae ei gariad ef aton ni yn FAWR iawn.
Os ydych chi’n adnabod y Duw yma, nid ffydd farw sy gyda chi ond ffydd fawr.

